
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐃᒪᐃᑦᑑᓪᓗᒍ 

 

 

ᐃᓱᒪᓕᐅᕈᑦ:         ᐃᓱᒪᓕᐅᕈᑎᒃᓴᖅ: X 

 

ᐱᔾᔪᑎᒋᓪᓗᒍ: ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᑦ ᐋᖅᑭᒡᓯᖁᓪᓗᒋᑦ ᓴᓪᓕᕐᓂ ᐃᓄᖕᓄᑦ 

ᐃᓅᔾᔪᑕᐅᔭᕆᐊᓕᖕᓄᑦ ᐅᓄᕐᓂᕆᓂᐊᖅᑕᖏᓐᓂᒃ ᑭᒡᓕᓕᐅᕐᓗᑎᒃ ᓴᓪᓕᖅ ᕿᑭᖅᑕᖓᓂ ᑐᒃᑐᖏᓐᓄᑦ ᐊᑐᑦᑕᐅᓂᐊᖅᑐᓂᒃ 

 

 

ᑕᐃᒪᓕ ᑰᑕᓕᐅᖅᓯᒪᑎᓪᓗᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (“NWMB” ᐅᕝᕙᓘᓐᓃᑦ “ᑲᑎᒪᔩᑦ”) ᐊᒻᒪᓗ ᒥᓂᔅᑕ, ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒡᓯᔭᕆᐊᖃᓕᕋᔭᖅᑐᑦ ᐅᓄᕐᓂᕆᓂᐊᖅᑕᖏᓐᓂᒃ ᐃᓱᒪᓕᐅᕈᑎᖃᕐᓗᑎᒃ ᐃᓄᖕᓄᑦ 

ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᓂᒃ ᒪᓕᒡᓗᒍ ᑎᑎᕋᖅᓯᒪᓂᖓ 5.6.19 ᓄᓇᕗᒥ ᐊᖏᕈᑎᓂ. 

ᓴᓪᓕᕐᒥᐅᑦ ᑐᒃᑐᖃᑦᑕᖅᑐᑦ ᓴᓪᓕᑉ ᕿᑭᖅᑕᖓᓂᓐᖔᖅᑐᓂᒃ ᐊᒻᒪ ᐅᓪᓗᒥᐅᔪᖅ ᑰᑕᖃᖅᑐᑦ ᑐᒃᑐᒐᒃᓴᖏᑦ 1,000−ᓂᒃ ᓴᓪᓕᕐᒥ 

ᓄᓇᖃᖅᑐᑦ ᑕᒪᓐᓇᓗ ᐋᖅᑭᒡᑕᐅᓚᐅᖅᓯᒪᔪᖅ ᐃᓱᒪᓕᐅᕈᑎᖏᑎᒍᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᒻᒪᓗ ᒥᓂᔅᑕᒧᑦ 

2019−ᖑᑎᓪᓗᒍ. ᑕᐃᒪᓕ ᑰᑕᖃᕐᒪᑕ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᒪᓕᒐᖅᑎᒍᑦ ᐋᖅᑭᒡᓯᔭᕆᐊᖃᖅᐳᑦ ᐃᓄᐃᑦ 

ᐃᓅᔾᔪᑎᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᔭᖏᓐᓂᒃ ᓴᓪᓕᕐᒥᐅᓄᑦ. 

 

ᓴᓕᑉ ᕿᑭᖅᑕᖓᑕ ᑐᒃᑐᖏᑦ 

ᑐᒃᑐᑦ ᓄᒃᑎᖅᑕᐅᓂᑯᑦ ᓴᓪᓕᑉ ᕿᑭᖅᑕᖓᓄᑦ 1953−ᖑᑎᓪᓗᒍ, ᐊᒻᒪᓗ 1967-ᖑᑎᓪᓗᒍ, 48-ᖑᔪᑦ ᑐᒃᑐᑦ ᓄᒃᑎᖅᑕᐅᓚᐅᖅᓯᒪᔪᑦ 

ᓴᓪᓕᑉ ᕿᑭᖅᑕᖓᓄᑦ ᑕᐃᑲᓐᖔᖅᑐᑦ ᐅᒃᑯᓯᒃᓴᓕᑉ ᕿᑭᖅᑕᖓᓂᑦ. ᑖᒃᑯᐊ ᑐᒃᑐᑦ ᓄᒃᑎᖅᑕᐅᓚᐅᖅᑎᓪᓗᒋᑦ ᕿᓚᒥᑯᓗᒃ 

ᐅᓄᖅᓯᒋᐊᒪᐅᖅᓯᒪᔪᑦ − ᐱᕈᖅᑐᖃᕐᓂᖓᓄᑦ ᓄᓇ, ᐊᕐᓇᓪᓗᐃᓪᓗ ᕿᑐᕐᖏᐅᖅᑐᒻᒪᕆᐅᓪᓗᑎᒃ (97% ᐊᕐᕌᒍᐊᓂ 1996), 

ᐱᑕᖃᓐᖏᑎᓪᓗᒋᑦ ᓂᕐᔪᑎᑦ ᑐᒃᑐᓂᒃ ᓂᕿᖃᖅᐸᒃᑐᑦ. 1997−ᖑᑎᓪᓗᒍ, ᑐᒃᑐᑦ ᓴᓪᓕᐅᑉ ᕿᑭᖅᑕᖓᓃᑦᑐᑦ 

ᒥᒃᓴᐅᓴᒃᑕᐅᓚᐅᖅᓯᒪᕗᑦ ᐅᓄᕐᓂᖃᖅᑐᒋᔭᐅᓪᓗᑎᒃ 30,381−ᓂᒃ. 

ᐃᓄᐃᓴᒡᓕᕙᓪᓕᐊᓂᕆᔭᖏᑦ ᓴᓪᓕᐅᑉ ᕿᑭᖅᑕᖓᓂ ᑐᒃᑐᑦ ᐅᔾᔨᕆᔭᐅᓚᐅᖅᓯᒪᔪᑦ 2003−ᖑᑎᓪᓗᒍ ᐊᒻᒪ ᓇᓗᓇᐃᖅᑕᐅᓚᐅᖅᑐᑦ 

ᑕᐃᒪᐃᓐᓂᕋᖅᑕᐅᓪᓗᑎᒃ 2007−ᖑᑎᓪᓗᒍ, ᑕᐃᑦᓱᒪᓂ ᑐᒃᑐᑦ ᐅᓄᕐᓂᖏᑦ ᓈᓴᖅᑕᐅᖕᒪᑕ ᒥᒃᓴᐅᓴᒃᑕᐅᓚᐅᖅᑐᑦ 

ᐅᓄᕐᓂᖃᖅᑐᒋᔭᐅᓪᓗᑎᒃ 15,452 −ᓂᒃ. ᓈᓴᐃᑎᓪᓗᒋᑦ ᐊᕐᕌᒍᐊᓂ 2009 ᐊᒻᒪᓗ 2011−ᒥ ᓇᓗᓇᐃᖅᓯᓚᐅᖅᓯᒪᔪᑦ ᑐᒃᑐᑦ 

ᐃᓄᐃᓴᓪᓕᒋᐊᒃᑲᓐᓂᕐᓂᖏᓐᓂᒃ ᐅᓄᕐᓂᖃᓕᓚᐅᖅᑐᑦ 13,953−ᓂᒃ ᐊᒻᒪᓗ 7,902, ᑕᐃᒪᓐᓇ ᑭᖑᓕᕇᒃᑕᖅᓯᒪᓪᓗᑎᒃ. 

ᐃᓄᐃᓴᒡᓕᕙᓪᓕᐊᓕᓚᐅᖅᑐᑦ ᐅᓄᖏᓐᓂᖅᓴᒻᒪᕆᐅᔪᑦ ᑐᒃᑐᑦ ᓯᖓᐃᖃᑦᑕᕐᓂᖏᓐᓄᑦ ᓇᒡᒍᐊᕐᓗᖕᓇᖅ ᐱᓪᓗᒍ (ᐊᕝᕙᓪᓗᐊᖏᑦ 50 

ᐳᓴᖏᑦ ᑕᐃᒪᐃᑦᑐᖃᓕᓚᐅᖅᑐᑦ ᐊᕐᕌᒍᐊᓂ 2006). ᐊᓯᖏᓐᓂᒃ ᐱᔾᔪᑎᖃᓚᐅᕐᒥᔪᑦ ᐃᓄᐃᓴᒡᓕᕙᓪᓕᐊᓂᕆᔭᖏᑦ 

ᐱᖃᓯᐅᔾᔨᓚᐅᖅᑐᑦ ᒐᕙᒪᒃᑯᑦ ᒪᓕᒐᖃᖅᑎᑦᑎᓂᖏᑦ ᓂᐅᕐᕈᒃᓴᓂᒃ ᑐᒃᑐᖃᑦᑕᕐᓂᕆᔭᖏᓐᓂᒃ ᐋᖅᑭᒡᓯᓚᐅᖅᓯᒪᖕᒪᑕ ᐊᑯᓐᓂᐊᓂ 

ᐱᔾᔪᑎ 

ᖃᓄᐃᓚᐅᕐᒪᖔᑦ 



1993 ᐊᒻᒪᓗ 2009 ᐊᒻᒪᓗ ᓱᑯᐊᖅᓯᒪᓚᐅᕐᓂᖓᓂᒃ ᓄᓇ ᖁᐊᖅᑐᐊᓘᓪᓗᓂ ᓄᓇᐅᑉ ᖄᖓ ᐅᑭᐅᖓᓂ 2010/2011 ᑕᐃᒪᓐᓇ 

ᑐᒃᑐᑦ ᓂᕿᒃᓴᑭᓕᓚᐅᕐᒪᑕ. 

ᐊᕐᕌᒍᐊᓂ 2012 ᐊᒻᒪᓗ 2013, ᐊᑐᓕᖁᔭᓕᐅᓚᐅᖅᑎᓪᓗᒋᑦ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ, ᓄᓇᕗᒥ ᐱᓕᕆᕕᖓᑦ 

ᐊᕙᑎᓕᕆᔨᒃᑯᑦ, ᐊᑐᖅᑕᐅᓪᓗᓂ ᒥᓂᔅᑕᐅᑉ ᑎᓕᓯᔾᔪᑎᖏᑦ, ᐋᖅᑭᒡᓯᓚᐅᖅᓯᒪᔪᑦ ᑰᑕᖃᓕᖅᑎᑕᐅᓪᓗᑎᒃ ᑐᒃᑐᒐᒃᓴᑦ 1,000-ᓂᒃ 

ᐊᒻᒪ ᐊᖑᓇᓱᖕᓂᒃᑯᑦ ᒪᓕᒐᖃᖅᑎᑕᖁᐅᓚᐅᕐᒥᔪᑦ ᐊᕐᓴᓪᓗᖕᓂᒃ ᓄᕐᕋᓕᖕᓂᒃ ᑐᒃᑐᖃᑦᑕᖁᓇᒋᑦ. ᐊᖑᔭᐅᔪᒃᓴᑦ ᑭᒡᓕᖓ 

ᐃᓄᐃᓴᒡᓕᒋᐊᖅᑕᐅᓚᐅᖅᑐᖅ 800-ᖑᖅᑎᑕᐅᓪᓗᑎᒃ ᒥᓂᔅᑕᐅᑉ ᑎᓕᓯᔾᔪᑎᓕᐊᖓ ᐊᑐᖅᑕᐅᓪᓗᓂ ᐊᕐᕌᒍᐊᓂ 2014-ᖑᑎᓪᓗᒍ.  

ᖃᖓᑕᓲᒃᑯᑦ ᓈᓴᐃᑎᓪᓗᒋᑦ ᒪᐃ 2015−ᖑᑎᓪᓗᒍ ᓇᓗᓇᕈᓐᓃᓚᐅᖅᑐᖅ ᐅᓄᕐᓂᖃᖅᑐᒋᔭᐅᓚᐅᖅᑐᑦ 12,297-ᓂᒃ ᑐᒃᑐᑦ, 

ᓇᓗᓇᐃᖅᓯᓪᓗᑎᒃ ᑐᒃᑐᑦ ᐅᓄᖅᓯᕙᓪᓕᐊᓂᖏᓐᓂᒃ ᑭᖑᓂᑦᑎᓐᓂ ᐅᓄᕐᓂᖃᓚᐅᕐᒪᑕ 7,287−ᓂᒃ ᓈᓴᖅᑕᐅᑎᓪᓗᒋᑦ ᐊᕐᕌᒍᐊᓂ 

2013, ᑖᒃᑯᐊ ᐱᔪᑎᖃᓚᐅᖅᑐᑦ, ᐃᓚᖓᒍᑦ, ᑐᒃᑐᑦ ᓄᒃᑎᓚᐅᕐᓂᖏᓐᓂᑦ ᕿᑭᖅᑕᒥᑦ ᓄᓇᕕᐅᔪᒧᑦ. ᑭᖑᕐᖓᒍᑦ 2015 ᐅᓄᕐᓂᖏᑦ 

ᓈᓴᖅᑕᐅᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ ᐅᓄᖅᓯᒋᐊᕐᓂᖏᓐᓂᒃ ᓴᓪᓕᑉ ᑐᒃᑐᖏᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪ ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ ᐅᓄᖅᓯᖏᐊᖅᑎᑦᑎᓚᐅᖅᑐᑦ ᑐᒃᑐᒐᒃᓴᑦ ᑰᑕᖏᓐᓂᒃ 1,600-ᖑᖅᑎᑕᐅᓪᓗᑎᒃ. 

ᐱᓕᕆᐊᖃᓕᓚᐅᖅᑐᑦ ᓱᕐᕌᖏᓐᓂᖅᓴᐅᖁᓪᓗᒋᑦ ᑐᒃᑐᑦ ᐅᓄᕐᓂᖏᑦ, ᐋᖅᑭᒋᐊᖅᑕᐅᓪᓗᑎᒃ ᑰᑕᐅᔪᑦ 2019−ᖑᑎᓪᓗᒍ 1,600-

ᖑᓚᐅᖅᑑᒐᓗᐊᑦ ᑐᒃᑐᒐᒃᓴᑦ ᐃᓄᐃᓴᒡᓕᒋᐊᖅᑕᐅᓪᓗᑎᒃ 1,000-ᓄᑦ, ᓈᓴᐃᓚᐅᖅᑎᓪᓗᒋᑦ ᒪᐃ 2017−ᖑᑎᓪᓗᒍ 

ᓇᓗᓇᐃᖅᓯᓚᐅᕐᒪᑕ ᐃᓄᐃᓴᒡᓕᒋᐊᕐᓂᖏᓐᓂᒃ. ᐅᓪᓗᒥ ᑰᑕᓕᐅᖅᑕᐅᓪᓗᑎᒃ ᐊᑐᕐᓂᐊᖅᑕᖏᓐᓂᒃ ᓴᓪᓕᕐᒥᐅᑦ ᓱᓕ ᐅᓄᕐᓂᖃᖅᑐᑦ 

ᑐᒃᑐᒐᒃᓴᖏᑦ 1,000-ᓂᒃ. 

ᑎᑎᕋᖅᑕᐅᓯᒪᔪᑦ ᐃᓗᓕᑯᓘᔭᖃᖅᑐᑦ ᓴᓪᓕᕐᓂ ᑐᒃᑐᑦ ᑰᑕᖃᖅᑎᑕᐅᓂᖏᓐᓄᑦ ᐃᓚᓕᐅᑎᓯᒪᔪᑦ ᐅᑯᓄᖓ ᑐᑭᓯᑎᑦᓯᒋᐊᕈᑎᓄᑦ 

ᑎᑎᖅᑲᓂ ᓇᓂᔭᕐᓂᕐᓂᖅᓴᐅᓂᐊᕐᒪᑕ. 

ᑕᐃᒪᓕ ᐃᓅᔾᔪᑕᐅᔭᕆᐊᖃᖅᑐᑦ ᐃᓄᖕᓄᒃ ᐅᓄᕐᓂᖃᖅᑎᑕᐅᑎᓐᓇᒋᑦ ᓴᓪᓕᕐᒥᐅᓄᑦ ᐊᑐᖅᑕᐅᓂᐊᖅᑐᑦ, ᐱᖅᑯᓯᖃᖃᑦᑕᖅᓯᒪᔪᑦ 

ᑰᑕᐅᔪᑦ ᑐᕌᖓᓪᓗᑎᒃ ᐊᖑᔭᐅᔪᒃᓴᐅᓪᓗᑎᒃ ᐃᓄᖕᓄᑦ ᑭᓯᐊᓂ. 

 

ᐃᓄᖕᓄᑦ ᐃᓅᔾᔪᑕᐅᔭᕆᐊᓖᖅ ᑭᒡᓕᖓ 

ᑕᐃᒪᓕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑭᒡᓯᒃᐸᑕ ᑰᑕᓂᒃ ᒪᓕᒃᑕᐅᓗᓂ ᑎᑎᕋᖅᓯᒪᓂᖏᑦ 5.6.16 ᐊᒻᒪᓗ 5.6.17 ᓄᓇᕗᒥ 
ᐊᖏᕈᑎᓂ, ᑲᑎᒪᔨᐅᔪᑦ ᐃᓱᒪᓕᐅᕆᐊᖃᓕᖅᐳᑦ ᐃᓄᐃᑦ ᐃᓅᔾᔪᑎᒋᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᐅᓄᕐᓂᕆᔭᖏᓐᓂᒃ ᒪᓕᒡᓗᒍ 

ᑎᑎᕋᖅᓯᒪᓂᖓ 6 ᐃᓗᐊᓂ ᓄᓇᑖᕈᑎᓂ 5−ᖓᓂ ᓄᓇᕗᑦ ᐊᖏᕈᑎᓂ. 

ᐃᓄᐃᑦ ᐃᓅᔾᔪᑎᒃᓴᖏᑕ ᑭᒡᓕᖓ ᐊᑐᕐᓗᒍ ᐃᓚᒋᓕᕐᓂᐊᕐᒪᒍ ᓯᕗᓪᓕᐅᓗᑎᒃ ᐊᖑᓇᓱᖅᑳᖁᓪᓗᒋᑦ ᑕᕝᕙᓐᖔᖅᑐᓂᑦ ᑰᑕᓂᑦ. 

ᑎᑎᕋᖅᓯᒪᓂᖓ 5.6.20 ᓄᓇᕗᑦ ᐊᖏᕈᑎᖏᓐᓂ ᐋᖅᑭᒡᓯᓯᒪᕗᖅ ᐃᒪᓐᓇ, ᑰᑕᖏᑕ ᐅᓄᕐᓂᖏᑦ ᐊᔾᔨᖃᖅᑎᓪᓗᒋᑦ, ᐅᕝᕙᓘᓐᓃᑦ 

ᐅᓄᖏᓐᓂᖅᓴᐅᑎᓪᓗᒋᑦ, ᐃᓄᐃᑦ ᐃᓅᔾᔪᑎᒃᓴᖏᓐᓂᑦ, ᐃᓄᐃᑦ ᐱᔪᓐᓇᐅᑎᖃᕐᓂᐊᖅᐳᑦ ᐊᖑᓯᖁᓪᓗᒋᑦ ᓄᖑᓪᓗᒋᑦ ᑰᑕᑦ. 

ᑎᓯᐱᕆ 2013−ᖑᑎᓪᓗᒍ, ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᔾᔪᑎᖃᕆᐊᓕᓚᐅᖅᑐᑦ ᐃᓱᒪᒃᓴᖅᓯᐅᖁᓪᓗᒋᑦ ᐋᖅᑭᒡᓯᓂᐊᕐᒪᖔᑕ 

ᐃᓄᐃᑦ ᐃᓅᔾᔪᑎᒋᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖓᓂᒃ ᓴᓪᓕᑉ ᕿᑭᖅᑕᖓᓂ ᑐᒃᑐᖏᓐᓄᑦ ᐊᑐᖅᑕᐅᓂᐊᕐᓗᑎᒃ ᓴᓪᓕᕐᓂ 

ᓄᓇᖃᖅᑐᓄᑦ. ᑕᐃᑦᓱᒪᓂ ᑲᑎᒪᑎᓪᓗᒋᑦ, ᑲᑎᒪᔨᑦ ᑕᒪᑐᒧᖓ ᑲᑎᒪᔾᔪᑎᖃᕐᓂᕐᒥᖕᓂᒃ ᓄᖅᑲᖅᑎᑦᓯᑲᐃᓐᓇᓚᐅᖅᑐᑦ ᐱᓕᕆᖃᑕᐅᔪᑦ 

ᐃᓚᐅᔪᑦ ᑐᓂᓯᒃᑲᓐᓂᖁᓪᓗᒋᑦ ᑎᑎᕋᖅᓯᒪᔪᓂᒃ. 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᒋᐊᒃᑲᓐᓂᖅᑎᑦᑎᔪᒪᓕᕐᒪᑕ ᐃᓱᒪᓕᐅᕈᑎᖃᕐᓂᕐᒧᑦ ᑲᑎᒪᓂᐅᔪᒥᒃ ᓄᖅᑲᖅᑎᑕᐅᓚᐅᖅᓯᒪᔪᒥᒃ 

2013−ᖑᑎᓪᓗᒍ ᐊᒻᒪ ᐱᔭᕇᖅᑕᐅᓗᑎᒃ ᐃᓄᐃᑦ ᐃᓅᔾᔪᑎᒃᓴᖏᓐᓄᑦ ᑭᒡᓕᓕᐅᕆᓂᖅ ᓴᓪᓕᑉ ᕿᑭᖅᑕᖓᓂ ᑐᒃᑐᖏᓐᓄᑦ 

ᐊᑐᖅᑕᐅᓂᐊᖅᑐᓂᒃ. 

 



 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᕐᕌᒍᐊᓂ 2024 ᐃᓄᖕᓄᑦ ᐃᓅᔾᔪᑕᐅᔭᕆᐊᓕᖕᓄᑦ ᑭᒡᓕᓕᐅᕆᓂᕐᒧᑦ ᐊᑐᐊᒐᖅ ᑎᑎᖅᑲᖅ 

ᔪᓚᐃ 18, 2024−ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑐᓴᖅᑎᑦᑎᓚᐅᖅᓯᒪᔪᑦ ᐊᐅᓚᑦᑎᔨᐅᖃᑎᒋᔭᖏᓐᓂᒃ ᑕᒪᑐᒧᖓ 

ᐱᓕᕆᓂᐊᕐᓂᖏᓐᓂᒃ ᖃᐅᔨᒋᐊᕐᓗᑎᒃ ᖃᑦᓯᐅᓂᐊᕐᒪᖔᑕ ᐃᓄᐃᑦ ᐃᓅᔾᔪᑎᒃᓴᖏᑦ ᐊᒻᒪ ᑕᒪᑐᒥᖓ ᐱᓕᕆᒃᑲᓐᓂᕐᓂᐊᕐᓂᖏᓐᓂᒃ 

ᐊᒻᒪ ᐊᑐᕐᓂᐊᕐᓗᑎᒃ ᐊᑐᐃᓐᓇᐅᔪᓂᒃ ᖃᕆᑕᐅᔭᒃᑯᑦ ᓄᐊᑕᐅᓂᑯᓂᒃ ᑐᓴᒐᒃᓴᓂᒃ 2014−ᖑᑎᓪᓗᒍ ᓄᓇᕗᒥ ᐊᖑᔭᓂᒃ 

ᖃᐅᔨᓴᐃᓂᖃᖅᑎᓪᓗᒋᑦ. 

ᑕᐃᒪᓕ ᑭᖑᕐᖓᒍᑦ ᐅᔾᔨᖅᑐᕐᓗᑎᒃ ᐊᓪᓚᕕᐅᑉ ᐃᓗᐊᓂ ᕿᒥᕐᕈᓇᓚᐅᕐᒪᑕ ᐃᓱᒪᒃᓴᖅᓯᐅᕈᑕᐅᓪᓗᑎᒃ ᐃᓘᓐᓇᖏᑦ ᐃᓚᐅᔪᑦ 

ᐃᓱᒪᒋᔭᖏᑦ, ᐱᖃᓯᐅᑎᓪᓗᒍ ᑭᖑᓂᑦᑎᓐᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᓕᕆᓚᐅᖅᓯᒪᔭᖏᑦ ᐊᒻᒪᓗ ᐃᓱᒪᒋᔭᐅᔪᑦ 

ᑐᓂᔭᐅᓂᑯᑦ, ᑲᑎᒪᔨᑦ ᑐᓴᖅᑎᑦᑎᓕᓚᐅᖅᔪᖅ ᖃᐅᔨᔭᖏᓐᓂᒃ ᑕᐃᒃᑯᓄᖓ ᐊᒃᑐᖅᑕᐅᓯᒪᔪᓄᑦ, ᓯᕗᒧᐊᒃᐸᓪᓕᐊᒍᑎᖃᖅᑎᓪᓗᒋᑦ 

ᑕᒪᑐᒧᖓ, ᐊᖏᖅᓯᓗᑎᒃ ᐊᑐᕐᓂᐊᕐᓂᖏᓐᓂᒃ ᐊᖑᔭᓂᒃ ᖃᐅᔨᓴᐃᓂᕐᒧᑦ ᑐᑭᒧᐊᒃᑎᑦᑎᔨᑦ ᑲᑎᒪᔨᕋᓛᖏᑕ ᑐᑭᓕᐊᕆᔭᖏᓐᓂᒃ ᑭᓱᓂᒃ 

ᐱᖃᓯᐅᔾᔨᓂᐊᕐᒪᖔᑦᑕ ᐃᓗᐊᓂ ᐃᓄᐃᑦ ᐃᓅᔾᔪᑎᒃᓴᖏᑕ ᑭᒡᓕᒋᓂᐊᖅᑕᖓᓄᑦ. 

ᑕᐃᒪᐃᓕᖓᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᑐᑭᒧᐊᒃᑎᑦᑎᔨᑦ ᑲᑎᒪᔨᕋᓛᖏᑕ ᐋᖅᑭᒡᑕᖏᓐᓂᒃ 

2002-ᖑᑎᓪᓗᒍ ᐃᒪᓐᓇ: 

“ᐃᓄᐃᑦ ᐃᓅᔾᔪᑎᒃᓴᖏᑦ ᐅᖃᐅᓯᖃᖅᐳᑦ ᐅᓄᕐᓂᕆᔭᖏᓐᓂᒃ ᐊᖑᔭᐅᔪᓐᓇᖅᑐᑦ ᓂᕿᒃᓴᖅᓯᐊᕆᓗᒋᑦ ᐊᒻᒪ ᐃᓕᖅᑯᓯᖏᓐᓂᒃ 

ᐊᑐᕐᓗᑎᒃ. … ᐊᖑᓇᓱᒃᑎᓪᓗᒋᑦ ᐅᕝᕙᓘᓐᓃᑦ ᐱᒐᓱᐊᖅᑎᓪᓗᒋᑦ ᐊᒥᕐᓂᒃ, ᖁᓂᒍᓂᒃ, ᕿᒻᒥᓄᑦ ᓂᕿᒃᓴᓂᒃ, ᓴᓇᔭᒃᓴᓂᒃ ᐊᓯᖏᓐᓄᓪᓗ 

ᐊᑐᖅᑕᐅᓂᐊᖅᑐᓂᒃ, ᑖᒃᑯᐊ ᐃᓕᓴᕆᔭᐅᓗᑎᒃ ᐃᓗᐊᓃᓐᓂᖏᓐᓂᒃ “ᐃᓄᐃᑦ ᐃᓅᔾᔪᑎᒃᓴᖏᑕ” ᐃᓗᐊᓃᓪᓗᑎᒃ ᐊᖑᓇᓱᒃᑎᐅᑉ 

ᓄᓇᖓᓃᓪᓗᑎᒃ ᐅᕝᕙᓘᓐᓂᑦ ᓂᐅᕐᕈᑕᐅᓂᐊᖅᑎᓪᓗᒋᑦ ᐊᓯᖏᓐᓄᑦ ᓄᓇᓕᐅᔪᓄᑦ. ᑭᓯᐊᓂᓕ, ᑕᐃᒃᑯᐊ 

ᐱᖃᓯᐅᔾᔭᐅᔪᓐᓇᕋᔭᖏᑦᑐᑦ “ᐃᓄᐃᑦ ᐃᓅᔾᔪᑎᒃᓴᖏᓐᓄᑦ”, ᑕᐃᒃᑯᐊ ᐊᖑᔭᐅᔪᑦ ᓂᐅᕐᕈᑎᒃᓴᓕᐊᖑᓗᑎᒃ ᓂᕿᒃᓴᐅᓂᐊᕐᒪᑕ ᓯᓚᑖᓂ 

ᓄᓇᕗᑦ.” 

ᐅᑭᐊᒃᓵᖓᓂ 2024 ᐊᒻᒪᓗ ᐅᑭᐅᖓᓂ 2025, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᓚᐅᖅᑐᑦ ᓴᖅᑭᑕᐅᓂᐊᖅᑐᓂᒃ 

ᓇᓗᓇᐃᖅᓯᓯᒪᓪᓗᑎᒃ ᐃᓱᒪᓕᐊᖏᓐᓂᒃ ᐊᒃᑐᐊᓂᖃᖅᑐᓂᒃ ᑭᓱᑦ ᐱᖃᓯᐅᔾᔭᐅᓂᐊᕐᒪᖔᑕ ᐃᓄᐃᑦ ᐃᓅᔾᔪᑎᒃᓴᖏᓐᓄᑦ ᐊᒻᒪ 

ᑐᓴᖅᑎᑦᑎᔾᔪᑕᐅᓪᓗᑎᒃ ᐸᕐᓇᐅᑎᒋᔭᖏᓐᓂᒃ ᐊᒻᒪ ᐱᒋᐊᖅᑕᐅᒃᑲᓐᓂᕐᓂᐊᕐᓂᖓᓂᒃ ᐱᓕᕆᔭᐅᓗᓂ ᐃᓅᔾᔪᑎᒃᓴᖏᑦ ᐃᓄᐃᑦ ᓴᓪᓕᖅ 

ᕿᑭᖅᑕᖓᓂ ᑐᒃᑐᒐᒃᓴᑦ ᑭᕙᓪᓕᕐᒥ, ᕿᑎᕐᒥᐅᓂ, ᐊᒻᒪᓗ ᕿᑭᖅᑕᓂ ᐊᒡᒍᖅᑐᖅᓯᒪᓂᕐᒥ ᑲᑎᒪᔨᖏᓐᓄᑦ ᑐᓂᔭᐅᓚᐅᖅᓯᒪᔪᑦ 

ᐊᕐᕌᒍᑕᒫᖅᓯᐅᒻᒧᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ. 

 

ᑭᐅᔾᔪᑏᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᔪᓚᐃ 24, 2024−ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ, ᐊᖅᑯᑎᖃᕐᖢᑎᒃ ᒥᓂᔅᑕᖓᓐᓂᒃ ᐊᕙᑎᓕᕆᔨᒃᑯᑦ, ᑎᑎᕋᓚᐅᖅᑐᑦ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᓕᓴᖅᓯᓪᓗᑎᒃ “ᐊᑯᓂᐊᓗᒃ ᑕᒪᓐᓇ ᐱᓕᕆᔭᐅᓂᖓᓂᒃ ᐊᒻᒪ ᐊᖏᖃᑎᒌᒍᓐᓇᐃᓪᓕᐅᖅᑲᓂᖏᓐᓂᒃ 

ᐱᓕᕆᖃᑎᒌᖑᔪᑦ ᐱᓪᓗᒋᑦ ᐃᓄᐃᑦ ᐃᓅᔾᔪᑎᒃᓴᕆᓂᐊᖅᑕᖏᑦ ᐊᒻᒪᓗ ᓴᓗᓇᐃᖅᓯᓚᐅᖅᑐᑦ ᑕᒪᑐᒧᖓ ᑲᑐᔾᔨᓗᑎᒃ 

ᐃᖅᑲᓇᐃᔭᖃᑎᒌᒍᒪᓪᓗᑎᒃ ᐊᑐᓕᖅᑎᑕᐅᑦᑎᐊᕐᓂᐊᒪᕐᑦ ᓄᓇᕗᒥ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᐅᔪᑦ.” 

 

ᑭᐅᔾᔪᑏᑦ ᓄᓇᕗᑦ ᑐᓐᖓᕕᒃ ᑎᒥᖁᑎᖓᓐᓂᑦ 

ᐄᑉᐳᒥ ᐊᒻᒪ ᔪᓚᐃᒥ 2025−ᖑᑎᓪᓗᒍ, ᓄᓇᕗᑦ ᑐᓐᖓᕕᒃ ᑎᒥᖓᑦ ᑎᑎᕋᓚᐅᖅᑐᖅ ᓄᓇᕗᑦ ᐆᒪᔪᓕᕆᕐᔨᒧᐊᑦ ᑲᑎᒪᔨᖏᓐᓄᑦ 

ᓇᓗᓇᐃᖅᓯᓪᓗᑎᒃ ᐃᓱᒫᓗᒍᑎᖏᓐᓂᒃ ᑲᑎᒪᔨᓄᑦ ᔪᓚᐃ 2024−ᒥ ᑎᑎᕋᖅᑕᖏᓐᓂ ᓇᓗᓇᐃᖅᓯᓪᓗᑎᒃ ᐃᓄᐃᑦ ᐃᓅᔾᔪᑎᒃᓴᖏᑦ 

ᐋᖅᑭᒡᑕᐅᖁᓪᓗᒋᑦ ᑐᓐᖓᕕᖃᕐᓗᑎᒃ ᓄᓇᕗᒥ ᐊᖑᔭᐅᔪᓂᒃ ᖃᐅᔨᓴᕈᑎᕕᓂᕐᓂᒃ ᐊᒻᒪ ᐱᖃᓯᐅᑎᖏᓪᓗᒋᑦ ᓂᐅᕐᕈᑎᒃᓴᐅᓪᓗᑎᒃ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓕᕆᖃᑎᖃᕐᓂᖏᑦ ᐊᐅᓚᑦᓯᔨᐅᖃᑎᒋᔭᖏᓐᓂᒃ 



ᓄᓇᕗᑦ ᓯᓚᑖᓄᑦ ᐊᖑᔭᐅᔪᑦ.  ᓄᓇᕗᑦ ᑐᓐᖓᕕᒃ ᐊᐃᕙᐅᑎᖃᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᖏᓐᓂᖏᓐᓂᒃ 

ᓯᕗᓪᓕᕐᒥ ᑐᑭᓕᐅᕈᑕᐅᓚᐅᖅᑐᒥᒃ, ᐃᑲᔪᖅᑐᖅᑕᐅᓚᐅᖅᓯᒪᔪᒥᒃ 2009-ᖑᑎᓪᓗᒍ ᐃᓱᒪᒋᔭᐅᔪᒧᑦ (“Meehan ᐃᓱᒪᒋᔭᖓ”), 

ᐊᑕᖏᓪᓗᑎᒃ ᐃᓄᐃᑦ ᐊᖑᔭᖏᑦ − ᐱᖃᓯᐅᑎᓪᓗᒋᑦ ᓂᐅᕐᕈᑎᒃᓴᐅᓪᓗᑎᒃ ᐊᖑᔭᐅᒧᑦ ᓈᓴᖅᑕᐅᔪᐃᓐᓇᐅᖁᓪᓗᒋᑦ ᐱᖃᓯᐅᔾᔭᐅᓗᑎᒃ 

ᐃᓄᐃᑦ ᐃᓅᔾᔪᑎᒃᓴᕆᓂᐊᖅᑕᖏᑕ ᑭᒡᓕᖏᓐᓄᑦ ᐊᒻᒪ ᐊᐱᖅᑯᑎᖃᓕᓚᐅᖅᑐᖅ ᐱᓪᓗᒍ ᑕᒪᓐᓇ ᓈᒻᒪᒃᑲᓗᐊᕐᒪᖔᑦ ᐊᑐᖅᑕᐅᓕᖅᐸᑦ 

ᑎᑎᕋᖅᓯᒪᓂᖓ 5.6.23(b) ᓄᓇᕗᒥ ᐊᖏᕈᑎᓃᑦᑐᖅ. 

ᓄᓇᕗᑦ ᑐᓐᖓᕕᒃ ᑎᒥᖓᑦ ᓇᓗᓇᐃᖅᓯᓚᐅᖅᑐᑦ ᐃᓱᒪᒋᔭᖏᓐᓂᒃ ᑖᒃᑯᐊ ᐊᒃᑐᐃᓂᕆᒐᔭᖅᑕᖏᓐᓂᒃ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 

ᐊᒻᒪ ᑮᓇᐅᔭᓕᐅᕐᓂᕐᒧᑦ ᐱᖃᓯᐅᔾᔭᐅᖏᑉᐸᑕ ᓂᐅᕐᕈᑎᒃᓴᐅᔪᑦ ᐊᖑᔭᐅᔪᑦ ᓂᐅᕐᕈᑕᐅᓂᐊᖅᑎᓪᓗᒋᑦ ᓄᓇᕗᑦ ᓯᓚᑖᓄᑦ ᐊᒻᒪᓗ 

ᑐᒃᓯᕋᓚᐅᖅᑐᑦ ᑲᑎᒪᔨᓄᑦ ᑕᒪᑐᒧᖓ ᐱᓕᕆᓂᐅᔪᖅ ᓄᖅᑲᖔᑲᐃᓐᓇᖁᓪᓗᒍ ᖃᐅᔨᓇᓱᐊᕐᓂᖏᓐᓂᒃ ᖃᑦᓯᐅᔭᕆᐊᖃᕐᒪᖔᑕ ᐃᓄᐃᑦ 

ᐃᓅᔾᔪᑎᒃᓴᕆᓂᐊᕐᓗᒋᑦ ᑐᒃᑐᒍᓐᓇᖅᑕᖏᑦ ᓴᓪᓕᑉ ᕿᑭᖅᑕᖓᓂ, ᑕᒪᑐᒧᖓ ᐱᓕᕆᓂᐅᔪᖅ ᐊᐅᓚᔾᔭᒃᑕᐅᒃᑲᓐᓂᓚᐅᖅᑐᖅ 2013−ᒥ 

ᓈᓚᖕᓂᖃᕐᓗᑎᒃ ᑲᑎᒪᑎᓪᓗᒋᑦ, ᐊᒻᒪ ᐱᕕᖃᖅᑎᑕᐅᓗᑎᒃ ᐊᐅᓚᑦᑎᔨᐅᖃᑕᐅᔪᑦ ᑐᓂᓯᔪᓐᓇᕐᓂᐊᕐᒪᑕ ᑎᑎᖅᑲᓂᒃ ᐃᓱᒪᒋᔭᖏᓐᓂᒃ 

ᑎᑎᕋᖅᓯᒪᓂᒃ, ᑭᓱᓂᒃ ᑐᓐᖓᕕᖃᕆᐊᖃᕐᒪᖔᑦ ᐃᓄᐃᑦ ᐃᓅᔾᔪᑎᒃᓴᕆᓂᐊᖅᑕᖏᑦ ᐊᑐᓕᖅᑎᑕᐅᓚᐅᖏᓐᓂᖓᓂ ᑕᐃᒪᓐᓇ 

ᐊᐅᓚᑦᑎᔾᔪᑎᐅᔪᖅ. 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᐅᓚᐅᖅᑐᑦ ᐄᑉᐳᒥ ᐊᒻᒪᓗ ᐋᒡᒌᓯ 2025−ᖑᑎᓪᓗᒍ, ᓇᓗᓇᐃᖅᓯᓪᓗᑎᒃ ᓱᓕ 

ᑭᖑᓪᓕᖅᐹᖅᓯᐅᑎᒥᒃ ᐃᓱᒪᓕᐅᕈᑎᖃᓚᐅᖏᓐᓂᖏᓐᓂᒃ ᖃᓄᖅ ᐊᐅᓚᓂᖃᕐᓂᐊᕐᒪᖔᑦ ᐋᖅᑭᒡᓱᐃᔾᔪᓯᐅᔪᖅ ᖃᑦᓯᐅᓂᐊᕐᒪᖔᑕ 

ᐃᓅᔾᔪᑎᒃᓴᐅᓂᐊᖅᑐᑦ ᐋᖅᑭᒡᑕᐅᓚᐅᖅᓯᒪᖏᒻᒪᑦ ᒥᓂᔅᑕ ᐊᖏᕐᓂᕐᒥᓂᒃ ᓇᓗᓇᐃᖅᓯᓚᐅᖏᒻᒪᑦ ᐊᑐᓕᖁᔭᓕᐊᖏᓐᓂᒃ ᑲᑎᒪᔨᐅᔪᑦ 

ᐃᓱᒪᓕᐅᕈᑎᖏᑎᒍᑦ. ᐱᔪᑎᒋᓪᓗᒍ ᑭᖑᓪᓕᖅᐹᖅᓯᐅᑎᓂᒃ ᐃᓱᒪᓕᐅᓚᐅᖏᒻᒪᑕ, ᐃᓘᓐᓇᖏᑦ ᑭᖑᓂᑦᑎᓐᓂ ᐃᓱᒪᒋᔭᐅᔪᑦ ᑕᒪᑐᒧᖓ, 

ᐱᖃᓯᐅᑎᓪᓗᒍ Meehan ᐃᓱᒪᖏᔭᖓ, ᐃᓱᒪᒃᓴᖅᓯᐅᖃᓯᐅᔾᔭᐅᔭᕆᐊᖃᓚᐅᖅᑐᑦ ᑲᑎᒪᐅᑕᐅᓗᑎᒡᓗ ᑲᔪᓯᔪᒃᑯᑦ ᐱᓕᕆᔭᐅᓗᑎᒃ. 

ᑭᐅᑎᓪᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ, ᑲᑎᒪᔨᑦ ᓇᓗᓇᐃᖅᓯᓚᐅᖅᑐᑦ ᐊᑐᕐᓂᐊᕐᓂᖏᓐᓂᒃ ᑐᑭᒧᐊᒃᑎᑦᓯᔨᑦ ᑲᑎᒪᔨᕋᓛᑦ 

ᑐᑭᓕᐊᕆᓚᐅᖅᑕᖓᓂᒃ ᑭᓱᑦ ᐃᓕᖃᓯᐅᔾᔭᐅᓂᐊᕐᒪᖔᑕ “ᐃᓄᐃᑦ ᐃᓅᔾᔪᑎᒃᓴᖏᓐᓄᑦ” ᐊᒻᒪᓗ ᐊᖏᖃᑎᖃᓚᐅᖅᑐᑦ ᓄᓇᕗᑦ 

ᑐᓐᖓᕕᒃᑯᓐᓂᒃ ᐊᑐᖅᑕᐅᖁᓪᓗᒋᑦ ᖃᖓᐅᓂᖓᓂ ᐱᓕᕆᔭᐅᓚᐅᖅᑐᑦ ᒪᓕᒡᓗᒍ ᑎᑎᕋᖅᓯᒪᓂᖓ 5.6.23(b) ᐊᑐᖅᑕᐅᖁᓪᓗᒋᑦ 

ᐱᓕᕆᔭᐅᓚᐅᖅᑐᑦ ᐊᕐᕌᒍᖏᓐᓂ 2007–2011.  ᑲᑎᒪᔨᑦ ᓇᓗᓇᐃᖅᓯᒃᑲᓐᓂᓚᐅᖅᑐᑦ ᐅᓪᓗᒥᐅᔪᖅ ᐃᓄᐃᑦ ᐃᓅᔾᒧᑎᒃᓴᖏᓐᓄᑦ 

ᐅᓄᕐᓂᕆᔭᖓ ᐃᓱᒪᓕᐅᕈᑕᐅᓂᐊᕐᓂᖓᓂᒃ ᐊᑐᖅᑕᐅᓂᐊᖅᑐᓂᒃ ᑭᓯᐊᓂ ᓴᓪᓕᕐᒥᐅᓄᑦ, ᓄᓇᓕᐅᔪᑦ ᑖᓐᓇᑐᐊᖅ ᑐᒃᑐᒐᒃᓴᖏᑦ 

ᑰᑕᖃᕐᒪᑕ ᕿᑭᖅᑕᖓᓃᑦᑐᓄᑦ ᓴᓪᓕᕐᒥᐅᑦ. 

 

ᓴᓪᓕᖅ ᐆᒪᔪᓕᕆᔨᐊᓛᖏᑦ (ᐊᖑᓇᓱᒃᑐᓕᕆᔨᒃᑯᑦ) ᑎᒥᖁᑎᖓᑦ 

ᒪᐃ 2025−ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᖃᑎᖃᓚᐅᖅᓯᒪᔪᑦ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓂᑦ 

ᓴᓪᓕᕐᒥ ᑐᓂᔭᐅᓪᓗᑎᒃ ᑐᓴᒐᒃᓴᖏᓐᓂᒃ ᐃᓅᔾᔪᑎᒃᓴᐅᔪᑦ ᑭᒡᓕᖏᓐᓂᒃ ᐋᖅᑭᒡᓱᐃᓂᐅᑉ ᐊᐅᓚᓂᕿᔭᖓᓂᒃ ᓴᓪᓕᑉ ᕿᑭᖅᑕᖓᓂ 

ᑐᒃᑐᖏᓐᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪ ᑐᓴᕈᒪᓚᐅᖅᑐᑦ ᑕᐃᒃᑯᓇᓐᖓᑦ ᓄᓇᓕᖕᓂ ᑎᑎᕋᖅᓯᒪᔪᖁᑎᖃᕐᒪᖔᑕ ᑐᒃᑐᑕᐅᔪᕕᓂᕐᓂᒃ 

ᐊᑯᓐᓂᐊᓂ 2007 ᑎᑭᓪᓗᒍ 2011 ᐊᑐᓚᐅᖅᑐᑦ ᐊᑐᖅᑕᐅᓗᑎᒃ ᐃᑲᔪᖅᑐᐃᔪᓐᓇᖅᑐᑦ ᐋᖅᑭᒋᐊᕆᔾᔪᑕᐅᓗᑎᒃ ᐃᓄᐃᑦ 

ᐃᓅᔾᔪᑎᒃᓴᖏᓐᓂᒃ ᐅᓄᕐᓂᕆᓂᐊᖅᑕᖏᓐᓂᒃ ᐋᖅᑭᒡᓱᐃᑎᓪᓗᒋᑦ ᐊᑐᕐᓗᒍ ᑎᑎᕋᖅᓯᒪᓂᖓ 5.6.23(b) ᓄᓇᕗᒥ ᐊᖏᕈᑎᓂ. 

ᑕᐃᑦᓱᒪᓂ ᑲᑎᒪᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᖅᑐᑦ ᐊᔾᔨᒌᖏᓐᓂᕆᔭᖏᓐᓂᒃ 

ᑰᑕᐅᔪᑦ ᐊᒻᒪ ᐃᓄᐃᑦ ᐃᓅᔾᔪᑎᒃᓴᖏᑦ, ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᐋᖅᑭᒡᓱᐃᔾᔪᑕᐅᓂᐊᖅᑐᑦ ᐱᐅᓯᐅᓂᐊᖅᑐᑦ ᐋᖅᑭᒡᑕᐅᓯᒪᔪᑦ 

ᐃᓗᐊᓂ ᓄᓇᕗᒥ ᐊᖏᕈᑎᓂ ᐊᑐᖅᑕᐅᓂᐊᖅᑐᑦ ᐃᓄᐃᑦ ᐃᓅᔾᔪᑎᒃᓴᖏᑕ ᐅᓄᕐᓂᖏᓐᓄᑦ, ᐊᒻᒪ ᐃᓇᑦᑎᓚᐅᖅᑐᑦ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖓᓐᓂᒃ ᓇᓗᓇᐃᖅᓯᖁᓪᓗᒋᑦ ᐊᑐᐃᓐᓇᖅᑕᖃᕐᒪᖔᑦ ᑐᓴᒐᒃᓴᓂᒃ ᓄᐊᑕᐅᓯᒪᔪᓂᒃ ᓯᓚᑖᓃᑦᑐᓂᒃ 

ᐊᖑᔭᐅᔪᓄᑦ ᖃᐅᔨᓴᕈᑕᐅᓚᐅᖅᑐᑦ ᑖᒃᑯᐊ ᐋᖅᑭᒡᓯᔾᔪᑕᐅᔪᓐᓇᕐᒪᑕ ᐅᓄᕐᓂᕆᓂᐊᖅᑕᖏᓐᓂᒃ ᐃᓄᐃᑦ ᐃᓅᔾᔪᑎᒃᓴᖏᑕ 

ᑎᑎᕋᖅᓯᒪᓂᖓ 5.6.23(b) ᓄᓇᕗᒥ ᐊᖏᕈᑎᓂ. ᑕᒪᒃᑮᒃ ᑎᒥᐅᔫᒃ ᐊᖏᖃᑎᒌᓚᐅᖅᑑᒃ ᐊᒡᒌᓯ 30−ᒥᒃ ᐃᓱᓕᕝᕕᒃᓴᖃᖁᓪᓗᒍ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖓᑦᑕ ᑐᓂᓯᕝᕕᒃᓴᕆᔭᖓ ᑎᑎᕋᖅᓯᒪᔪᓂᒃ ᐱᓯᒪᔭᖏᓐᓂᒃ; ᑭᓯᐊᓂᓕ, ᑎᑎᕋᖅᓯᒪᔪᓂᒃ ᓱᓕ 

ᑐᓂᔭᐅᓚᐅᖏᑦᑐᑦ ᐅᓪᓗᒥᒧᑦ ᑎᑭᓪᓗᒍ. 



 

 

ᓄᓇᕗᒥ ᐊᖏᕈᑎᑦ ᐃᓗᓕᖏᑦ 

ᑎᑎᕋᖅᓯᒪᓂᖓ 5.6.23 ᓄᓇᕗᑦ ᐊᖏᕈᑎᓂ ᒪᓕᒐᖃᕐᒪᑕ ᐃᒪᓐᓇ, ᐋᖅᑭᒡᓯᓐᓂᖅᐸᑕ ᑰᑕᓂᒃ ᓂᕐᔪᑎᓄᑦ ᐊᖑᔭᐅᔪᒃᓴᓂᒃ ᑭᖑᓂᑦᑎᓐᓂ 

ᑰᑕᖃᓚᐅᖅᓯᒪᖏᑦᑐᓄᑦ (ᓲᕐᓗ ᓴᓪᓕᑉ ᑐᒃᑐᖏᓐᓄᑦ)1 ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐋᖅᑭᒡᓯᔭᕆᐊᖃᖅᐳᑦ ᐃᓅᔾᔪᑎᒃᓴᐃᑦ 

ᐅᓄᕐᓂᕆᓂᐊᖅᑕᖓᓂᒃ ᐊᑐᕐᓗᑎᒃ ᐅᓄᕐᓂᖅᓴᐅᔪᓂᒃ (ᖁᕝᕙᓯᖕᓂᖅᓴᐅᔪᓂᒃ): 

a) ᐅᓄᕐᓂᕆᔭᖏᑦ ᑐᓐᖓᕕᖃᖅᑐᑦ ᑐᓴᖓᒃᓴᓂᑦ ᖃᕆᑕᐅᔭᒃᑯᑦ ᓄᐊᑕᐅᓯᒪᔪᓂᑦ ᐱᔭᐅᓯᒪᔪᑦ ᓯᕗᓪᓕᕐᒥ ᐊᕐᕌᒍᓄᑦ ᑕᓪᓕᒪᓄᑦ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᖑᔭᓂᒃ ᖃᐅᓴᐃᓂᕆᓚᐅᖅᑕᖏᓐᓂᓐᖔᖅᑐᑦ, ᐋᖅᑭᒡᓯᔾᔪᑕᐅᓗᑎᒃ 

ᐅᓄᕐᓂᕆᓂᐊᖅᑕᖏᓐᓂᒃ ᒪᓕᒃᑕᐅᓗᓂ ᐱᐅᓯᐅᔭᕆᐊᖃᖅᑐᖅ ᑎᑎᕋᖅᓯᒪᔪᑦ ᑎᑎᕋᖅᓯᒪᓂᖓᑕ ᐃᓚᖓᓂ 5.6.21 (a) 

ᓄᓇᕗᒥ ᐊᖏᕈᑎᓂ ᐅᕝᕙᓘᓐᓃᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦ ᑭᖑᓂᑦᑎᓐᓂ ᓂᕈᐊᕐᓂᖅᐸᑕ ᐱᐅᓯᐅᔪᒥᒃ ᐃᓗᐊᓂ 

ᑎᑎᕋᖅᓯᒪᔪᓂᓐᖔᖅᑐᒥᒃ 5.6.21(b)−ᒥ, ᐊᖑᔭᐅᔪᒃᓴᑦ ᐅᓄᕐᓂᕆᔭᖏᓐᓂᒃ ᐆᒪᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᕐᕌᒍᒥ; 

ᐅᕝᕙᓘᓐᓃᑦ 

b) ᐊᑕᖏᓪᓗᒍ ᑲᑎᓐᖓᓗᑎᒃ ᐅᓄᕐᓂᖅᐹᖑᔪᑦ ᐊᖑᔭᐅᔪᕕᓂᑦ ᐊᕐᕌᒍᒥ ᐊᑕᐅᓯᕐᒥ ᐃᓗᐊᓂ ᐊᕐᕌᒍᑦ ᑕᓪᓕᒪᑦ 

ᐊᓂᒍᖅᓯᒪᓕᖅᑐᑦ ᐊᑐᓕᓚᐅᖏᓐᓂᖏᓐᓂ ᑰᑕᓂᒃ ᐊᒻᒪᓗ ᐊᑯᓐᓂᖓ ᐊᕐᕌᒍᑕᒫᓐ ᑐᒃᑐᑕᐅᖃᑦᑕᖅᑐᑦ ᐊᕐᕌᒍᑦ ᑕᓪᓕᒪᓐ 

ᐃᓗᐊᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ, ᑖᒃᑯᐊ ᐃᓗᐃᑦᑑᓈᖅᓯᒪᔪᑦ 

ᐊᕕᒃᑕᐅᓗᓂ ᐊᕝᕙᓗᐊᖓᒍᑦ. 

ᓴᓪᓕᕐᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᓇᓗᓇᐃᖅᓯᓚᐅᖏᑦᑐᑦ ᓇᓕᐊᖕᓂᒃ ᐊᕐᕌᒍᒥᒃ ᐊᑐᕐᓂᐊᕐᒪᖔᑕ ᑕᐃᑦᓱᒪᓂ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᐊᖑᔭᓂᒃ ᖃᐅᔨᓴᐃᔾᔪᑎᕕᓂᖏᓐᓂᒃ ᓇᓕᐊᖕᓂᒃ ᐊᑐᕐᓂᐊᕐᒪᖔᑕ ᐋᖅᑭᒡᓯᔾᔪᑕᐅᓗᓂ ᐃᓅᔾᔪᑎᒃᓴᐅᓂᐊᖅᑐᑦ 

ᑭᒡᓕᒋᓂᐊᖅᑕᖓᓂᒃ ᐊᒻᒪᓗ ᐱᐅᓯᐅᓂᐊᖅᑐᒥᒃ ᐋᖅᑭᒡᓯᔾᔪᑕᐅᓗᓂ ᐃᓄᐃᑦ ᐃᓅᔾᔪᑎᒃᓴᕆᔭᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑎᑎᕋᖅᓯᒪᓂᖓᓂ 5.6.21(b) ᓄᓇᕗᒥ ᐊᖏᕈᑎᓂ ᑕᐃᒪᐃᒻᒪᑦ ᐊᑐᖅᑕᐅᔪᓐᓇᖏᑦᑐᖅ. 

ᑕᐃᒪᓕ ᐱᓯᒪᓐᖏᑎᓪᓗᒋᑦ ᐊᖑᔭᐅᔪᕕᓂᕐᓄᑦ ᑎᑎᕋᖅᓯᒪᔪᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐊᓂᒍᖅᑐᓄᑦ ᓯᕗᕐᖓᒍᑦ ᑰᑕᖃᓕᓚᐅᖅᑎᓐᓇᒋᑦ 

ᐊᖑᔭᐅᔪᕕᓂᕐᓄᑦ 2012-ᖑᑎᓪᓗᒍ, ᑖᓐᓇ ᐋᖅᑭᒡᓱᐃᔾᔪᑎᐅᔪᖅ ᐱᕕᖃᖅᑎᑦᑎᔪᖅ ᐋᖅᑭᒋᐊᕆᔪᓐᓇᕐᓂᕐᒥᒃ ᐋᖅᑭᒡᓱᐃᑎᓪᓗᒋᑦ 

ᐅᓄᕐᓂᕆᓂᐊᖅᑕᖓᓂᒃ ᐃᓅᔾᔪᑎᒃᓴᐅᓂᐊᖅᑐᑦ ᒪᓕᒡᓗᒍ ᑎᑎᕋᖅᓯᒪᓂᖓ 5.6.23(b) ᓄᓇᕗᒥ ᐊᖏᕈᑎᓂ ᐊᑐᖅᑕᐅᔪᓐᓇᓐᖏᓚᖅ 

ᑕᐃᒪᐃᓕᖓᑎᓪᓗᒍ. 

ᐱᔾᔪᑎᒋᓪᓗᒍ ᖁᓛᓂ ᑎᑎᕋᖅᓯᒪᔪᖅ, ᒪᓕᒡᓗᒍ ᑎᑎᕋᖅᓯᒪᓂᖓ 5.6.23 ᓄᓇᕗᒥ ᐊᖏᕈᑎᓂ, ᑲᑎᒪᔨᑦ ᐋᖅᑭᒡᓯᔭᕆᐊᖃᖅᐳᑦ 

ᐅᓄᕐᓂᕆᓂᐊᖅᑕᖓᓂᒃ ᓴᓪᓕᕐᓂ ᐃᓄᐃᑦ ᐃᓅᔾᔪᑎᒃᓴᕆᓂᐊᖅᑕᖏᑕ ᐅᓄᕐᓂᕆᔭᖏᓐᓂᒃ ᓴᓪᓕᑉ ᕿᑭᖅᑕᖓᑕ ᑐᒃᑐᖏᓐᓄᑦ 

ᐊᑐᕐᓗᑎᒃ ᐋᖅᑭᒡᓱᐃᔾᔪᑎᐅᔭᕆᐊᖃᖅᑐᒥᒃ ᓇᓗᓇᐃᖅᑕᐅᓯᒪᔪᒥᒃ ᐃᓗᐊᓂ ᑎᑎᕋᖅᓯᒪᓂᖓᑕ 5.6.21(a), ᐃᒪᓐᓇ ᐅᖃᖅᓯᒪᔪᖅ: 

S.5.6.21(a): ᑲᑎᓐᖓᑎᓪᓗᒋᑦ ᐅᓄᕐᓂᖅᐹᖑᔪᖅ ᐅᓄᕐᓂᖓ ᐊᖑᔭᐅᔪᕕᓂᑦ ᓇᓕᖕᓂᑐᐃᓐᓇᖅ ᐊᕐᕌᒍᒥ ᐊᖑᔭᓂᒃ 
ᖃᐅᔨᓴᐃᓂᖃᖅᑎᓪᓗᒋᑦ, ᐊᒻᒪᓗ ᐊᑯᓐᓂᖓ ᐊᕐᕌᒍᑕᒫᓐ ᐊᖑᔭᐅᔪᕕᓂᑦ ᐃᓗᐊᓂ ᐊᕐᕌᒍᑦ ᑕᓪᓕᒪᓐ ᖃᐅᔨᓴᐃᓂᖃᖅᑎᓪᓗᒋᑦ, ᑖᓐᓇ 
ᑲᑎᓐᖓᔪᖅ ᐊᕕᒃᑕᐅᓗᓂ ᕿᑎᓪᓗᐊᖓᒍᑦ; 

 

 

 

 
1 ᓯᕗᓪᓕᖅᐹᑦᑎᐊᖑᓪᓗᑎᒃ ᑐᒃᑐᒐᒃᓴᖏᑦ ᑰᑕᓕᐅᖅᑕᐅᓚᐅᖅᑐᑦ ᓴᓪᓕᑉ ᕿᑭᖅᖓᓂ ᐊᕐᕌᒍᐊᓂ 2012. 

ᐋᖅᑭᒡᓱᐃᓂᖅ ᐅᓄᕐᓂᕆᓂᐊᖅᑕᖏᓐᓂᒃ ᐃᓅᔾᔪᑎᒃᓴᐅᓗᑎᒃ ᑐᒃᑐᒐᒃᓴᑦ ᓴᓪᓕᑉ ᕿᑭᖅᖓᓂ ᑐᒃᑐᖏᓐᓄᑦ 

    



ᓴᓪᓕᕐᓂ ᐃᓄᐃᑦ ᐃᓅᔾᔪᑎᒃᓴᖏᑕ ᐊᖑᔭᐅᔪᓐᓇᖅᑐᑦ ᐅᓄᕐᓂᖏᑦ ᓴᓪᓕᑉ ᕿᑭᖅᑕᖓᓂ ᑐᒃᑐᖏᓐᓄᑦ 

ᐊᑖᒍᑦ ᑎᑎᕋᖅᓯᒪᓂᖓᑕ 5.6.21(a): ᑖᒃᑯᐊ ᑲᑎᓐᖓᔪᑦ ᐅᕐᓄᓂᖅᐹᖑᔪᑦ ᐊᖑᔭᐅᔪᕕᓂᑦ ᓇᓕᐊᖕᓂᑐᐃᓐᓇᖅ ᐊᕐᕌᒍᒥ ᑕᐃᑦᓱᒪᓂ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ ᐊᒻᒪᓗ ᕿᑎᐊ ᐊᕐᕌᒍᑕᒫᓐ ᐊᖑᔭᐅᔪᑦ ᐅᓄᕐᓂᖏᑕ ᐃᓗᐊᓂ 

ᐊᕐᕌᒍᑦ ᑕᓪᓕᒪᓐ ᖃᐅᔨᓴᐃᓂᖃᖅᑎᓪᓗᒋᑦ, ᑖᓐᓇ ᑲᓐᑎᖓᔪᖅ ᐊᕕᒃᑕᐅᓗᓂ ᕿᑎᐊᒍᑦ: 

 

ᐃᒪᐃᓕᖓᒃᐸᑦ: 

 

• ᐅᓄᕐᓂᖅᐹᑦ (ᐊᖑᔭᐅᔪᑦ) = ᐅᓄᕐᓂᖅᐹᖅ ᑲᑎᓪᓗᒋᑦ ᐊᖑᔭᐅᓂᑯᑦ ᓇᓕᖕᓂᑐᐃᓐᓇᖅ ᐊᕐᕌᒍᒥ ᐊᑕᐅᓯᕐᒥ ᑕᐃᑦᓱᒪᓂ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ. 

• ᐊᑯᓐᓂᖓ (ᐊᖑᔭᐅᔪᑦ) = ᐊᑯᓐᓂᖓ ᐊᕐᕌᒍᑕᒫᓐ ᐊᖑᔭᐅᔪᑦ ᐊᕐᕌᒍᑦ ᑕᓪᓕᒪᓐ ᐃᓗᐊᓂ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ. 

 

ᐅᓄᕐᓂᖅᐹᖑᔪᖅ ᑐᒃᑐᑕᐅᓂᑯᑦ ᐊᕐᕌᒍᒥ ᑎᑎᕋᖅᑕᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ ᓴᓪᓕᕐᓂ 

ᐅᓄᕐᓂᖃᓚᐅᖅᑐᑦ 1940−ᓂᒃ (ᓇᓗᓇᐃᖅᓯᔾᔪᑦ 1, ᐊᕐᕌᒍᐊᓂ 1999). 

 

ᐊᑯᓐᓂᐊ ᐅᓄᕐᓂᖓᑕ ᑐᒃᑐᑕᐅᔪᑦ ᐊᕐᕌᒍᑦ ᑕᓪᓕᒪᓐ ᐃᓗᐊᓂ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ 

ᓴᓪᓕᕐᓂ 1,470−ᖑᕗᑦ (ᓇᓗᓇᐃᖅᓯᔾᔪᑦ1). 

 

 

ᐱᖃᓯᐅᔾᔭᐅᓗᑎᒃ ᐊᑐᐃᓐᓇᐅᔪᑦ ᑐᓴᒐᒃᓴᑦ ᐃᓗᐊᓄᑦ ᐋᖅᑭᒡᓱᔾᔪᑎᐅᔪᑦ ᐅᓄᕐᓂᕆᓂᐊᖅᑕᖏᓐᓂᒃ ᐃᓄᐃᑦ ᐃᓅᔾᔪᑎᒃᓴᖏᓐᓂᒃ 

ᓴᖅᑭᑕᐅᓯᒪᔪᑦ ᒪᓕᒡᓗᒋᑦ ᐊᑖᓂ ᓄᓇᕗᒥ ᐊᖏᕈᑎᓂ, ᐃᓄᐃᑦ ᐃᓅᔾᔪᑎᒃᓴᖏᑦ ᐅᓄᕐᓂᖃᕋᔭᖅᑐᑦ 1,705−ᒐᔭᖅᑐᑦ ᑐᒃᑐᑦ. 

 

 

 



 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑕᐃᒪᐃᒻᒪᑦ ᐋᖅᑭᒡᓯᕗᑦ ᐃᓄᐃᑦ ᐃᓅᔾᔪᑎᒃᓴᕆᓂᐊᖅᑕᖏᓐᓄᑦ ᐅᓄᕐᓂᕆᓂᐊᖅᑕᖏᓐᓂᒃ 

ᓴᓪᓕᕐᓂ ᑐᒃᑐᒐᓱᐊᖅᑎᓪᓗᒋᑦ ᕿᑭᖅᑕᖓᓂ 1,705-ᖑᕗᖅ. 

 

ᑎᑎᕋᖅᑐᖅ:  ᑕᓇᔅ ᐃᐊᓐᑎᓗ, NWMB 

ᕿᒥᕐᕈᔪᖅ: ᓱᑎᑦ ᑎᒻ, ᒪᓕᒐᓕᕆᔨ, NWMB 

  ᑲᐃᕈᓪ ᕆᑦᓯ, NWMB 

ᔭᐃᓴᓐ ᐊᕿᐊᕈᖅ, NWMB 

 

ᐅᓪᓗᐊ:   ᓯᑎᐱᕆ 11, 2025 

 

 

 

 

 

 

 

 

 

 

 

 

 

 

ᓇᓗᓇᐃᖅᓯᔾᔪᑦ 1. ᑐᒃᑐᑕᐅᔪᑦ ᑎᑎᕋᖅᑕᐅᓂᑯᑦ ᓴᓪᓕᑦ ᓄᓇᓕᖓᓐᓂ ᐊᕐᕌᒍᓄᑦ ᑕᓪᓕᒪᓄᑦ (1997-2001) ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖑᔭᓂᒃ ᖃᐅᔨᓴᐃᓂᖃᖅᑎᓪᓗᒋᑦ. 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᐊᖑᔭᓂᒃ 

ᖃᐅᔨᓴᐃᓂᖃᖅᑎᓪᓗᒋᑦ 
ᓄᓇᓕᒃ ᓂᕐᔪᑎ ᐅᓄᕐᓂᖏᑦ ᐊᖑᔭᐅᔪᑦ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᖓ 



ᐅᓪᓗᐊ 

ᐊᕐᕌᒍ 1 (1997) ᓴᓪᓕᖅ ᑐᒃᑐ 1,376 

ᐊᕐᕌᒍ 2 (1998) ᓴᓪᓕᖅ ᑐᒃᑐ 1,213 

ᐊᕐᕌᒍ 3 (1999) ᓴᓪᓕᖅ ᑐᒃᑐ 1,940 

ᐊᕐᕌᒍ 4 (2000) ᓴᓪᓕᖅ ᑐᒃᑐ 1,693 

ᐊᕐᕌᒍ 5 (2001) ᓴᓪᓕᖅ ᑐᒃᑐ 1,128 

  ᐊᕐᕌᒍᓄᑦ ᑕᓪᓕᒪᓄᑦ 

ᐊᑯᓐᓂᐊ 
1,470 

 

 


